
Ġurnata speċjali li ma ninsa qatt 
ta’ Kayleigh Ann Bugeja,  

Klassi 6.3, Skola Primarja ta’ Birkirkara,  

Kulleġġ Santa Tereża 

 

Meta kelli seba’ snin mort   

l-Ingilterra għall-vaganzi 

tal-Għid. Mort m’ommi.  

Meta wasalna morna 

noqogħdu maz-zija.          

Iz-zija taf li jien inħobb lil 

Spongebob u biex tagħtini 

sorpriża qaltli li konna se 

mmorru nixtru xi ħwejjeġ 

bl-istampa tiegħu fuqhom. 

 

Morna f’post, tefgħa ta’ ġebla ‘l bogħod minn fejn toqgħod 

iz-zija. Hemm m’hemmx ħwienet imma hemm bini kbir. Dan 

jismu ‘The Hexagon’. Dħalna fih u z-zija qaltli li konna se 

naraw kunċert bl-isem ‘The Sponge who could fly’, kunċert 

fuq Spongebob. Ridt intir bil-ferħ!  

 

Qabel ma beda l-kunċert, iz-zija xtratli flokk u ġugarell ta’ 

Spongebob. Wara bdejna mexjin lejn is-sala tat-teatru. 

Ħabta u sabta feġġew Bella u Milo, żewġ karattri              

tal-programm tat-tfal ‘Tweenies’. Din kienet sorpriża oħra 

kbira għalija. Ommi ħaditli ritratt magħhom, ritratt li għadni 

ngħożżu sal-lum. 

Wara dħalna għall-kunċert u poġġejna fit-tielet ringiela 

minn quddiem. Il-kunċert dam xi sagħtejn. Kien kunċert 

tassew sabiħ bi żfin, reċtar u mużika mexxejja u ferriħija. 

Fl-intervall ġiet mara b’kostum mimli kuluri jlellxu u tat     

lit-tfal ġelat kull wieħed. Fl-aħħar tal-kunċert xtrajna 

tifkira tal-okkażjoni. Ħasra li waqt il-kunċert ma ħallewniex 

nieħdu ritratti! 

 

Lura d-dar taz-zija sibna sorpriża 

oħra tistenniena. Iz-zija organizzat 

festin għal ommi għax fl-istess jum 

għalqet sninha.  

 

Tassew kienet ġurnata mimlija 

sorpriżi. Kif qatt nista’ ninsieha! 


